
Canllawiau ffurflen EPE: Cais am drwydded amgylcheddol – Rhan E2 cais ildio

Nodiadau canllaw rhan E2 – Cais ildio (Gweithfeydd, gweithrediadau gwastraff, gweithrediadau gwastraff mwyngloddio ac offer symudol yn unig)
	Darllenwch drwy’r nodiadau canllaw hyn yn ofalus cyn llenwi’r ffurflenni.
Bydd y canllawiau hyn yn help ichi lenwi rhan E2 o’r pecyn ffurflenni cais. Mae’r holl ddogfennau canllaw perthnasol i’w gweld ar ein gwefan.
Lle’r ydych yn gweld y term ‘cyfeirnod dogfen’ ar y ffurflen, rhowch gyfeirnodau’r dogfennau ac anfonwch y dogfennau gyda’r ffurflen gais ar ôl ichi ei llenwi.
	Cynnwys
1 Am y drwydded 
2 Am y cais 
3 Am y rhannau o’r drwydded rydych chi eisiau eu hildio
4 I bob cais
5 Ildio trwydded offer symudol 

1 
Am y drwydded 
1a 
Cyfeirnod cwsmer

Cyfeirnod unigryw a roddir i chi yw hwn ac mae’n wahanol i unrhyw gyfeirnod trwydded.

Os nad oes gennych gyfeirnod cwsmer gadewch hyn yn wag.
1b 
Trafodaethau cyn eich cais

Os ydych wedi cael trafodaethau gyda ni cyn cyflwyno’ch cais, rhowch y cyfeirnod achos neu’r manylion ar ddalen ar wahân a dwedwch wrthym isod pa gyfeirnod rydych chi wedi’i roi i’r ddogfen.

Gallwn ni wedyn gyfeirio’n ôl at y wybodaeth rydych chi wedi’i rhoi inni’n barod. Bydd hyn yn help inni benderfynu ar eich cais. 

Gallwch gael rhagor o arweiniad ynglŷn â thrafodaethau cyn gwneud cais drwy ein ffonio ar 0300 065 3000 neu drwy anfon ebost at enquiries@naturalresourceswales.gov.uk. 
1c 
Rhif y drwydded 
Dwedwch wrthym beth yw rhif y drwydded bresennol.
1d 
Manylion y safle 
Rhowch enw, cyfeiriad a chod post y safle.
1e 
Math o drwydded 
Dwedwch wrthym a yw’r cais ildio yn ymwneud â safle ynteu offer symudol. Os yw’n ymwneud â thrwydded safle, ewch i adran 2. Os yw’n ymwneud â thrwydded offer symudol, ewch i adran 5.
2 
Am y cais
2a 
Canllawiau ar ildio isel ei risg
Gallwch gael canllawiau ar ildio isel ei risg yn ‘Nodyn cyfarwyddyd rheoleiddio 9 ildio’, ‘Nodyn cyfarwyddyd llorweddol 5 adroddiad cyflwr safle’ ac ‘Ildio trwyddedau dyddodi gwastraff yn barhaol’. Gallwch gael y rhain drwy ffonio 0300 065 3000 neu drwy eu lawrlwytho oddi ar ein gwe dudalennau canllawiau.
I gael manylion y ffioedd i safleoedd lle un ai na ddechreuwyd y gweithrediadau erioed neu safleoedd sy’n rhai risg isel am resymau eraill, trowch at y Canllawiau Codi Tâl sydd i’w gweld ar ein gwe dudalennau canllawiau.
Ildio isel ei risg
Dwedwch wrthym a yw’r cais ildio yn gais ildio sylfaenol ynteu’n gais ildio isel ei risg.
Cais ildio ‘isel ei risg’ yw un lle’r ydych yn gwneud cais i ildio trwydded am weithgaredd lle mae’r baich tystiolaeth i ddangos bod y safle mewn cyflwr boddhaol yn fach neu nad yw’n bodoli o gwbl. Bydd hyn yn cynnwys trwyddedau lle nad yw’r gweithrediad erioed wedi cychwyn. Os ydym wedi cadarnhau bod y cyfleuster rydych chi’n dymuno ei ildio yn un risg isel ac nad oes rhaid inni gynnal ymchwiliad mewnwthiol (ac eithrio yn achos ildio trwydded tirlenwi; gweler isod), ticiwch y blwch hwn a byddwch yn talu ffi is. Rhaid ichi hefyd anfon copi o’r dystiolaeth gyda’r cais. 
Ildio trwydded tirlenwi 
Bydd ildio trwydded tirlenwi risg isel yn cynnwys ymchwilio mewnwthiol; edrychwch ar y canllawiau a siaradwch â ni. Os gallwn gadarnhau bod y meini prawf ar gyfer ildio trwydded tirlenwi risg isel yn cael eu bodloni, ticiwch y blwch hwn a byddwch yn talu ffi is. Rhaid ichi hefyd anfon copi o’r dystiolaeth gyda’r cais.
Gallwch gael canllawiau ar ildio trwydded tirlenwi isel ei risg yn ‘Ildio trwyddedau dyddodi gwastraff yn barhaol’. Gallwch gael y rhain drwy ffonio 0300 065 3000 neu drwy eu lawrlwytho oddi ar ein gwe dudalennau canllawiau.
Ildio trwydded lle nad oes gweithrediadau wedi cychwyn
Os ydym wedi cadarnhau bod y cyfleuster rydych chi am ei ildio yn un risg isel gan nad oes gweithrediadau wedi cychwyn ac nad oes rhaid felly inni gynnal ymchwiliad mewnwrthiol, ticiwch y blwch hwn a byddwch yn talu ffi is wahanol. Rhaid ichi hefyd anfon copi o’r dystiolaeth gyda’r cais.
2b 
Ildio sylfaenol
Cais ildio ‘sylfaenol’ yw lle’r ydych yn gwneud cais i ildio trwydded am weithgaredd lle mae’n amlwg na ddylai fod unrhyw risg i dir os yw’r gweithredwr wedi cadw at yr amodau/rheolau yn y drwydded.
Mae’r mathau o weithgareddau sy’n perthyn i’r naill a’r llall o’r mathau hyn o gais ildio wedi’u nodi yn ein nodyn cyfarwyddyd rheoleiddio Rhif 9 Dangos bod tir a dŵr daear yn cael eu hamddiffyn i hyrwyddo ildio trwydded amgylcheddol. Rhaid dangos bod tir a dŵr daear yn cael eu hamddiffyn mewn:
●●
gweithfeydd;
●●
cyfleusterau gwastraff;
●●
gweithrediadau gwastraff mwyngloddio.
2c  Ydyn ni wedi cadarnhau yn ystod trafodaethau a gawsom gyda chi cyn y cais y bydd hwn yn ildiad isel ei risg neu’n ildiad sylfaenol? A wnaed unrhyw newidiadau i’ch cynnig ers y trafodaethau?
Os ydych yn gwneud cais am ildiad isel ei risg neu ildiad sylfaenol, rhaid ichi ateb y cwestiynau hyn.
Darllenwch ein canllawiau (gweler adrannau 2a a 2b uchod am gyfeiriadau) – byddant yn help ichi benderfynu a fydd y cais yn bodloni gofynion ildiad isel ei risg neu ildiad sylfaenol. 
Cysylltwch â ni i drafod hyn er mwyn inni gadarnhau, y naill ffordd neu’r llall, pa fath o gais fydd hwn. Mae’n sicr yn fanteisiol iawn i chi i gytuno gyda ni’n gyntaf bod eich cais yn ildiad isel ei risg neu’n ildiad sylfaenol. 

2d Ticiwch i ddangos a ydych yn gwneud cais i ildio’r cyfan neu ran o’ch trwydded.
3 
Am y rhannau o’r drwydded rydych chi eisiau eu trosglwyddo
Dwedwch wrthym ai cais yw hwn i ildio’r drwydded gyfan ynteu ran o’r drwydded.
Os mai cais i ildio rhan o’r drwydded yw, ewch i adran 3. Os ydych am ildio’r drwydded gyfan, ewch i adran 4.
Ildiad rhannol yw lle’r ydych yn gwneud cais ildio mewn perthynas â rhai o’r gweithgareddau sydd ar eich trwydded ond nid pob un. Os caiff y cais ei dderbyn, byddwch yn dal i allu cynnal y gweithgareddau nad oeddent yn rhan o’r ildiad rhannol. Er enghraifft, os ydych yn cynnal proses weithgynhyrchu a chyfleuster trin gwastraff pwrpasol, gallai gwelliannau i’r broses weithgynhyrchu olygu nad oes gwastraff yn cael ei gynhyrchu bellach, a hynny’n golygu nad oes angen y cyfleuster trin gwastraff. Yn yr achos hwn efallai y byddech am ildio’r drwydded mewn perthynas â’r cyfleuster gwastraff.
Os ydych yn gwneud cais am ildiad rhannol, bydd angen ichi ddarparu map neu gynllun yn dangos y rhan o’r drwydded y mae a wnelo’r cais ildio â hi, a map neu gynllun yn dangos y rhan (neu’r rhannau) o’r drwydded y byddwch yn ei chadw/eu cadw (marciwch y terfyn newydd mewn gwyrdd).
3a 
Llenwch Dabl 1 gyda manylion yr holl weithgareddau nad ydych chi’n eu gweithredu mwyach neu yr ydych chi’n bwriadu rhoi’r gorau iddynt
Cwblhewch dabl ar wahân am bob gweithfa, cyfleuster gwastraff neu weithrediad gwastraff mwyngloddio.
Cyfleusterau safonol
Cyfeirnod gweithfa, cyfleuster gwastraff neu gyfleuster gwastraff mwyngloddio: Defnyddiwch gyfeirnod unigryw ar gyfer pob cyfleuster rydych chi’n gwneud cais i’w ildio’n rhannol.
Cyfeirnodau Atodlen 1: Gadewch y golofn hon yn wag.
Disgrifiad o’r gweithgaredd: Gadewch y golofn hon yn wag.
Disgrifiad o’r gweithrediad gwastraff: Gadewch y golofn hon yn wag.
Disgrifiad o’r gweithrediad gwastraff mwyngloddio: Gadewch y golofn hon yn wag.
Cyfleuster safonol: Nodwch pa set neu setiau o reolau safonol rydych chi am eu hildio.
Os ydych yn gwneud cais i ildio gweithfeydd yn rhannol
Cyfeirnod gweithfa, cyfleuster gwastraff neu gyfleuster gwastraff mwyngloddio: Defnyddiwch gyfeirnod unigryw ar gyfer pob cyfleuster rydych chi’n gwneud cais i’w ildio’n rhannol.

Cyfeirnodau Atodlen 1: Rhowch y rhif adran, rhan A(1) neu A(2) neu B, yna’r rhif paragraff ac is-baragraff fel y’u dangosir yn Rhan 1 o Atodlen 1 at y rheoliadau gogyfer â’r gweithgareddau rydych chi’n gwneud cais i’w hildio.
Disgrifiad o’r gweithgaredd: Defnyddiwch y disgrifiadau a ddefnyddiwyd yn Atodlen 1 at y rheoliadau.
Disgrifiad o’r cyfleuster gwastraff: Gadewch y golofn hon yn wag.

Cyfleuster safonol: Gadewch y golofn hon yn wag.
Os ydych yn gwneud cais i ildio cyfleusterau gwastraff yn rhannol

Cyfeirnod gweithfa, cyfleuster gwastraff neu gyfleuster gwastraff mwyngloddio: Defnyddiwch gyfeirnod unigryw ar gyfer pob cyfleuster gwastraff rydych chi’n gwneud cais i’w ildio’n rhannol.

Cyfeirnodau Atodlen 1: Gadewch y golofn hon yn wag.

Disgrifiad o’r gweithgaredd: Gadewch y golofn hon yn wag.

Disgrifiad o’r cyfleuster gwastraff: Nodwch pa rannau o’r cyfleuster gwastraff rydych chi am eu hildio.
Disgrifiad o’r gweithrediad gwastraff mwyngloddio: Gadewch y golofn hon yn wag.

Cyfleuster safonol: Gadewch y golofn hon yn wag.

Os ydych yn gwneud cais i ildio gweithrediadau gwastraff mwyngloddio yn rhannol

Cyfeirnod gweithfa, cyfleuster gwastraff neu gyfleuster gwastraff mwyngloddio: Defnyddiwch gyfeirnod unigryw ar gyfer pob cyfleuster rydych chi’n gwneud cais i’w ildio’n rhannol.

Cyfeirnodau Atodlen 1: Gadewch y golofn hon yn wag.

Disgrifiad o’r gweithgaredd: Gadewch y golofn hon yn wag.

Disgrifiad o’r cyfleuster gwastraff: Gadewch y golofn hon yn wag.

Disgrifiad o’r gweithrediad gwastraff mwyngloddio: Nodwch pa rannau o’r gweithrediad gwastraff mwyngloddio rydych chi am eu hildio. 
3b 
O ganlyniad i ildiad rhannol, efallai y bydd rhaid amrywio rhai o’r amodau yn y drwydded sy’n weddill. Er enghraifft, gallai’r amodau reoli agwedd o’r berthynas rhwng dau weithgaredd gwahanol. Pe bai’r drwydded i gael ei hildio mewn perthynas ag un o’r gweithgareddau hynny, efallai y bydd rhaid newid yr amodau sy’n ymdrin â’r gweithgaredd arall.
Os ydych o’r farn fod yr ildiad rydych chi’n gwneud cais amdano yn golygu y bydd angen amrywio’r amodau yn y drwydded sy’n weddill, dylech hefyd lenwi rhan C berthnasol y pecyn ffurflenni cais hwn i wneud cais am y newidiadau hynny.
Rhowch gyfeirnod dogfen y rhan C rydych chi wedi’i chwblhau yma fel y gallwn gyfeirio ati wrth benderfynu ar eich cais ildio.

4 I bob cais (ac eithrio offer symudol)
4a 
Rhaid ichi ddarparu cofnod cyflwr safle/adroddiad sylfaenol adeg ildio (i safleoedd sy’n dod o dan y Gyfarwyddeb Allyriadau Diwydiannol) yn disgrifio cyflwr y safle y mae’ch trwydded yn ei gwmpasu (neu’r rhan berthnasol o’r safle os mai ildiad rhannol yw). Dylai’r adroddiad hwn ddangos nad yw cyflwr y safle wedi dirywio o ganlyniad i’r gweithgareddau trwyddedig ers i’r drwydded gael ei rhoi (ond heb gynnwys ardaloedd tirlenwi neu ddyddodion gwastraff mwyngloddio parhaol). Os oes llygru wedi digwydd, rhaid ichi ddangos bod y safle wedi cael ei adfer i gyflwr derbyniol.
Gallwch gael canllawiau manwl ar baratoi adroddiad safle pan fyddwch am ildio trwydded drwy ffonio 0300 065 3000 neu drwy eu lawrlwytho oddi ar ein gwe dudalennau canllawiau.
Gallwch gael canllawiau ar adroddiadau ildio trwydded tirlenwi yn ‘Ildio trwyddedau dyddodi gwastraff yn barhaol’. Gallwch gael y canllawiau hyn drwy ffonio 0300 065 3000 neu drwy eu lawrlwytho o’n gwe dudalennu canllawiau.
Rhowch gyfeirnod y ddogfen yma ac anfonwch y ddogfen gyda’r ffurflen gais pan fyddwch wedi’i chwblhau.
4b 
Dwedwch wrthym pa gamau rydych wedi’u cymryd i osgoi un risg o lygredd neu i adfer y safle i gyflwr boddhaol. Yn y rhan fwyaf o achosion bydd angen inni gael ein bodloni bod unrhyw risg o lygredd, sydd wedi deillio o redeg y safle ers i’r drwydded gael ei rhoi, wedi cael ei dileu. Yn achos gweithrediadau gwastraff perthnasol efallai y bydd angen hefyd ichi gymryd camau mewn perthynas â risg o lygredd yn deillio o weithrediadau cyn i’r drwydded gael ei rhoi. Rhaid ichi ddisgrifio’r risgiau llygredd rydych chi wedi’u nodi a dweud pa gamau rydych wedi’u cymryd i fynd i’r afael â nhw.
Lle mae’n briodol, eglurwch sut rydych wedi rhoi ar waith unrhyw ofynion yn eich trwydded yn ymwneud â chael gwared â risgiau llygredd ac adfer y safle i gyflwr boddhaol erbyn i’r drwydded gael ei hildio. Mae’n ofynnol yn ôl y canllawiau ar adroddiadau cyflwr safle bod unrhyw gamau a gymerir i osgoi risgiau llygredd neu i adfer y safle i gyflwr boddhaol yn cael eu disgrifio yn yr adroddiad safle adeg ildio y cyfeirir ato yng nghwestiwn 4a uchod.
Rhowch gyfeirnod y ddogfen yma ac anfonwch y ddogfen gyda’r ffurflen gais pan fyddwch wedi’i chwblhau.
Mae adran 5.0 o’r canllawiau ar adroddiad cyflwr safle yn rhoi’r meini prawf ynglŷn â phryd mae ymchwiliad mewnwthiol yn ofynnol fel rhan o gais ildio. Mae’r canllawiau i’w gweld ar ein gwe dudalennau canllawiau.
Ticiwch ‘ydym’ os ydych o’r farn nad oes angen ymchwiliad mewnwthiol mewn perthynas â’ch cais (nodyn: ac eithrio ildiad tirlenwi isel ei risg) a’i fod yn bodloni’r meini prawf risg isel y manylir arnynt yn y canllawiau ar adroddiad cyflwr safle.
Ticiwch ‘ydym’ os oes unrhyw gyfleusterau a reoleiddir wedi’u cynnwys yn eich cais lle nad oes gweithrediadau wedi cychwyn. Manylwch ar ba rai yn y blwch testun gwag a ddarparwyd oherwydd codir tâl cais ildio is amdanynt.
Nawr llenwch rannau perthnasol C1 i C7 os ydych wedi ateb ‘ydw’ i gwestiwn 3b uchod, a rhan F1 ym mhob achos.
5 
Ildio trwydded offer symudol
Cwblhewch yr adran hon os ydych wedi ticio offer symudol yng nghwestiwn 1e.
5a 
Dwedwch wrthym ar ba ddiwrnod rydych chi eisio ildio’r offer symudol. Rhaid ichi roi o leiaf 20 diwrnod gwaith inni o ddyddiad yr hysbysiad. Nawr llenwch ran F1.
6 
Sut mae cysylltu â ni
Os oes angen help arnoch i lenwi’r ffurflen hon, cysylltwch â’r sawl a’i hanfonodd atoch neu cysylltwch â ni gan ddefnyddio’r manylion isod. 

Ymholiadau cyffredinol: 0300 065 3000  (dydd Llun i ddydd Gwener, 8am tan 6pm) 

Ebost: ymholiadau@cyfoethnaturiolcymru.gov.uk / enquiries@naturalresourceswales.gov.uk

Gwefan: www.cyfoethnaturiolcymru.gov.uk / www.naturalresourceswales.gov.uk

